
Nuna tamakkerlugu innarluutilinnut sullissivissami akigititanik kommunit akiliuteqartar
nissaannut tunngatillugu apeqqutinnut qujanaq. 

1. Meeraq annertuumik innarluutilik Innarluutilinnut Sullissivittaassamut mi
sissortissappat taava kommunimut tamanna qanoq akeqassangatsinne
qarpa? Meeqqat misissugassat tassaasinnaapput tusaaniarnermikkut 
ajornartorsiuteqartutut, autistitut, ineriartornermi ajoqusersimasutut, 
oqalunnissaminnulluunniit ajornartorsiuteqartutut pasitsaassat il.iI. 

Pissassarfiup, Nuna Tamakkerlugu Innarluutilinnut Sullissiviup pilersinneqarneratigut 
inunnut innarluutilinnut neqerooruteqarnerusinnaaneq kiisalu innarluutilinnut tunngasuni 
kommunit sulinerannut tapersersuinerup nukittorsarneqarnissaa anguniarneqarpoq. 
Ingerlatat ullumikkut IPIS-imit isumagineqartut innarluutilinnut sullissiviup suliassaanut 
ilaalissapput. Inatsisissatut siunnersuut aqqutigalugu sullissiviup suliassai an
nertusineqassapput. Kommunenut siunnersuinermut tapersersuinermullu atatillugu 
suliassat pioreersut, kisianni aamma suliassanik nutaanik. Innarluutilinnut Sullissivimmik 
ingerlatsineq Nunatta Karsianit 30.13.43. aningaasalersorneqassaaq. 
Naalakkersuisunut pingaarluinnartuuvoq, nunatta kommuniini innuttaasut sullissivimmik 
tamarmiullutik assigiimmik atuisinnaatitaanissaat. Taamaattumik akigititanut 
akiliutigisinnaasaq sumi angerlarsimaffeqarneq apeqqutaatinnagu tamanut 
assigiittariaqarpoq. 

Siunnersuutigineqarnikuuvoq nuna tamakkerlugu innarluutilinnut sullissivissamut tun
ngatillugu aalajangersakkat Inuit innarluutillit tapersiivigineqartarnerat pillugu Inatsisartut 
inatsisaattut nr. xx, xx. xxx 2018-imut siunnersuummi naleqqussarneqassasut, taanna 
16. juni 2017 -imi tusarniaassutigalugu nassiunneqarpoq aamma naatsorsuutigineqarpoq 
UKA2017 -imi siullermeerneqarluni suliarineqassasoq. 

Inatsisartut inatsisissaattut siunnersuummi § 16-imi, pkt. 7-imi imm. 2 
atuarneqarsinnaavoq. 

( ... ) Naalakkersuisut kommunalbestyrelsip Nuna tamakkerlugu innarluutilinnut sullis
sivimmik atuineranut akigititat pil/ugit maleruagassanik erseqqinnerusunik aalajanger
saasinnaasut. 

Taamaasilluni inatsisissatut siunnersuummi nassiunneqartumi sillimaffiginiarneqarpoq, 
akigititanik akiliuteqartarnissaq pisariaqarsinnaasoq. Akiliutinik aamma akigititanik inaa
rutaasumik aaqqissuussineq kommunit suleqatigalugit aalajangersaavigineqassaaq 
aamma tamanna piffissami qanittumi aallarnisarneqassasoq naatsorsuutigineqarpoq. 

2. Tamanna ukiumut eqqarsaatigalugu kommuninut qanoq akeqassanngatippa? 

Apeqqutip 1-ip akissutaanut innersuussisoqarpoq. 

Inussiarnersumik inuulluaqqusillunga 

